
Oʻrganilayotgan mavzuning dolzarbligi kichik tadbirkorlikning mamlakat ijtimoiy-iqtisodiy rivojlanishidagi
hissasini statistik oʻrganish, ularning iqtisodiy oʻsish dinamikasini tahlil qilish va faoliyat turini
boshqarishda eng maqbul iqtisodiy- matematik modellarni ishlab chiqish va baholash zarurati bilan
bogʻliq. Kichik tadbirkorlik faoliyati bilan bogʻliq muammolarni tahlil qilishda turli xil ekonometrik
modellardan foydalanish mumkinligini hisobga olib, biz bunday modellarning ayrimlarini qoʻllashni lozim
deb topdik. Tadqiqotning maqsadi kichik tadbirkorlikning sanoatdagi ulushini modellashtirish va prognoz
parametrlarini ishlab chiqishdan iborat. Tadqiqot obyekti sifatida kichik biznes va xususiy tadbirkorlik
faoliyati tanlangan. Axborot manbasi sifatida respublika va xorijlik iqtisodchi olimlarning ilmiy ishlari,
hamda respublika va hudud statistika idoralari maʼlumotlari xizmat qiladi. Tadqiqotdan kutilayotgan
natija oʻrganilayotgan iqtisodiy jarayonlarning zamonaviy qonuniyatlarini ochib berish, ularning holatini
ARIMA modelidan foydalangan holda asoslashdan iborat. Amalga oshirilgan tadqiqot natijasidakichik
tadbirkorlikning sanoatdagi ulushi bilan bogʻliq 2028-yilgacha boʻlgan prognoz parametrlari aniqlangan.

KIRISH.
Kichik tadbirkorlik bugungi kunda har qanday rivojlanayotgan
iqtisodiyotning ajralmas tarkibiy qismi hisoblanadi va uning
barqaror rivojlanishi mamlakatning ijtimoiy-iqtisodiy
taraqqiyotiga bevosita taʼsir qiladi. Shuning uchun kichik
tadbirkorlik sohasi rivojlanishini iqtisodiy-matematik
modellashtirish usullari yordamida tahlil qilish dolzarb
hisoblanadi. Ushbu rivojlanish jarayonlarini aniqroq tushunish
uchun turli ekonometrik modellardan foydalanish mumkin.
Kichik tadbirkorlikning sanoatdagi ulushini iqtisodiy-
matematik modellashtirish boʻyicha mahalliy iqtisodchi
olimlar tomonidan ilmiy tadqiqotlar deyarli kam amalga
oshirilganligini hisobga olib, uning rivojlanish xususiyatlarini
modellashtirish va prognoz parametrlarini ishlab chiqishni
maqsadga muvofiq deb hisobladik.
    Prognoz deganda koʻpincha kelgusida roʻy berishi mumkin
boʻlgan hodisa va jarayonlarning kutilishi mumkin boʻlgan
ehtimoliy variantlari tushuniladi. Kuzatuv  davriga koʻra
prognozlar uch turga ajratiladi: qisqa( bir yildan uch yilgacha),
oʻrta (uch yildan besh yilgacha) va uzoq muddatli (besh yildan
yuqori).
     Kichik tadbirkorlik faoliyatini ekonometrik modellashtirish
va prognozlash boʻyicha mahalliy va xorijiy tadqiqotchilar
tajribasi shuni koʻrsatadiki, ular amalga oshirilayotgan prognoz
aniqligini oshirish maqsadida turli xil uslubiy
yondashuvlardan foydalanadilar. Ushbu tadqiqotlarda ijtimoiy
soʻrovnomalar[1], statistik va ekspertli baholash usullari[6],  
turli iqtisodiy-matematik modellar[3,4] keng tadqiq etilgan. 
 Ilmiy adabiyotlarni oʻrganish va tahlil qilish natijasida kichik
tadbirkorlikning sanoatdagi ulushini ekonometrik
modellashtirishda aniq va qulay prognozlash vositasi
hisoblangan avtoregressiv modellardan foydalanishga qaror
qilindi. Bunday modellardan kichik tadbirkorlik faoliyatini
modellashtirishda kam foydalanilayotganligi ushbu ilmiy
tadqiqot mavzusi dolzarbligidan dalolat beradi.
 Adabiyotlar tahlili. 
 Raqobat kurashi ortib borayotgan buguni kunda kichik
tadbirkorlik korxonalari oʻz faoliyatlari samaradorligini
barqaror oshirib borish chora-tadbirlarini izlay boshladilar.
Kichik biznes korxonalari faoliyatini barqarorlashtirish kam
resurs sarflab, ishlab chiqarishni yuqori tezlikda
avtomatlashtirish imkonini beradigan zamonaviy vositalarni
qoʻllashni talab etadi[9]. Kichik biznes faoliyatini
barqarorlashtiruvchi manba korxonadagi biznes jarayonlarini
modellashtirish, hamda shu orqali ular ustidan nazoratni
oshirish imkonini beruvchi dasturiy taʼminot hisoblanadi.
Kichik biznes faoliyatini modellashtirish korxona ish
samaradorligi va sifatini oshirishning yangicha usuli
hisoblanadi[10].
 Kichik tadbirkorlik faoliyatini rivojlantirish uchun raqamli
texnologiyalarni joriy etish, sunʼiy intellektdan foydalanish,
korxona faoliyati bilan bogʻliq eng muhim maʼlumotlarni
ekonometrik tahlil qilish zarur. Bu esa kichik biznesni
rivojlantirishning iqtisodiy matematik modellari va real
prognoz parametrlarini ishlab chiqishni talab etadi[8]. Kichik
biznes faoliyatini modellashtirish amalga oshirilayotgan
iqtisodiy jarayon mohiyatini yetarli darajada tushunib yetish
va korxona faoliyatini tahlil qilish imkonini beradi[11].
 Kichik biznes korxonalari faoliyatini modellashtirishdan
koʻzlangan maqsad olingan ilmiy natijalar asosida xoʻjalik
yurituvchi subyekt faoliyatini yanada barqarorlashtirishdan
iboratdir[12]. 

 Aynan modellashtirish orqali davlatlarning toʻgʻridan-toʻgʻri
investitsiyalari, energiya isteʼmoli, iqtisodiy rivojlanish darajasi,
qayta tiklanadigan energiyadan foydalanish imkoniyatlari
koʻrib chiqiladi[13]. Modellashtirish hisobidan kichik
tadbirkorlik korxonalari faoliyatida sodir boʻlayotgan iqtisodiy
jarayon haqida boshidan oxirigacha toʻliq maʼlumot olish
imkoniyati paydo boʻladi. Bu esa iqtisodiy jarayonga yangicha
koʻz bilan qarash, ularning iqtisodiy samaradorligini oshiruvchi
imkoniyatlarini yuzaga chiqarishga shart-sharoit yaratiladi.
Model u yoki bu jarayonni qanday yaxshilash mumkinligiga
javob bera olmasada, faoliyat sohasini barqarorlashtirish
boʻyicha koʻrsatmalar berishi mumkin. Agar modelda
oʻrnatilgan qoidalarga amal qilinsa, ishlab chiqarish jarayonida
kutilgan natijaga erishish mumkin[14].
 Material va tadqiqot usullari
 Ushbu tadqiqot ishining maqsadi kichik tadbirkorlikning
sanoatdagi ulushini modellashtirish va oʻrta muddatli prognoz
parametrlarini ishlab chiqishdan iborat
 boʻlib, bu esa oʻz navbatida oʻzaro bogʻlangan quyidagi
vazifalarni ketma-ketlikda amalga oshirishni talab qiladi:
✅  tadqiq etilayotgan koʻrsatkichlarning kutilayotgan
dinamikasini eng qulay tarzda aniqlashtirish imkonini
beradigan prognozlash usullarini ketma-ketlikda oʻrganish;
✅    tegishli statistik maʼlumotlardan foydalangan holda 2010-
2022-yillarda kichik tadbirkorlikning sanoatdagi ulushi
oʻzgarishini ekonometrik tahlil qilish;
✅  tadqiqot davomida eng maqbul deb topilgan usullar asosida
2028-yilgacha kichik tadbirkorlikning sanoatdagi ulushi
oʻzgarishini prognoz qilish.
    Olingan yakuniy natijalarning ishonchliligi koʻp hollarda
prognoz parametrlarini ishlab chiqishda foydalanilayotgan
usullar bilan bogʻliq. Shuni hisobga olgan holda koʻrsatkichning
kutilayotgan qiymatini yetarli darajada aniqlik bilan hisoblash
imkonini beradigan mavjud oʻrta muddatli prognozlash
usullarini koʻrib chiqish zarurati paydo boʻladi. 
      Prognoz parametrlarini ishlab chiqishning juda koʻp usullari
bor, lekin amaliyotda ulardan asosan 20 ta eng muhimlari keng
qoʻllaniladi. Prognoz tuzishni rasmiylashtirish oʻz navbatida
darajasiga koʻra ikki guruhga ajratiladi:

    intuitiv
    rasmiylashtirilgan.

 Intuitiv prognozlash turi respondentlar bilan oʻtkazilgan
soʻrovnoma natijalari va muhokamalar orqali olingan ekspert
xulosasiga asoslanadi. Bunday usullar matematik hisoblash
imkoniyati boʻlmagan jarayonlar uchun xos.
       Rasmiylashtirilgan usullar esa matematik hisob-kitoblarga
asoslanadi, hamda ularning qoʻllanilishi oʻtkazilayotgan
prognoz aniqligini oshirib, amalga oshirish vaqtini qisqartiradi
va osonlashtiradi. Iqtisodiy-matematik modellashtirish usullari
orasida statistik usullar keng qoʻllaniladi. Statistik prognoz usuli
kuzatuv obyektining oʻtmishdagi umumiy rivojlanish
tendensiyalariga va bu holatlar kelajakda qanday kutilishi
boʻyicha farazlarga asoslanadi[6]. 
    Iqtisodiy hodisa va jarayonlarni vaqtli qatorlar yordamida
prognozlashda eng koʻp qoʻllaniladigan va mashhur
ekonometrik modellardan biri ARIMA modelidir. ARIMA
modeli integratsiyalashgan avtoregressiya modeli boʻlib, undan
vaqt boʻyicha oʻzgaruvchi statistik koʻrsatkichlarni
modellashtirishda foydalanish mumkin.  Bunda asosiy maqsad
vaqtli qatorning oldingi qiymatlariga qarab chiziqli model
qurishdan iborat. ARIMA modeli nomini qisqartirib
quyidagicha nomlash mumkin:
 AR- avtoregressiya,
 I-integratsiya
 MA-sirgʻaluvchi oʻrtacha
 Statistik hodisa va jarayonlarni prognoz qilishda yuqorida
qayd etilgan qiymatlarning barchasidan foydalaniladi[7].

Taqdqiqot natijalari va muhokamalar‌

Tadqiqot

  1-rasm. Kichik biznesning
sanoatdagi ulushi hajmi (mlrd.
soʻm)9

  1-rasm maʼlumotlaridan koʻrinib
turibdiki, vaqtli qator darajalari
oʻrtachasi oʻzgarmas emas. Shu
sababli vaqtli qator statsionar
emasligi aniqlandi. Demak
birinchi farqlarga oʻtamiz va
ularning statsionarligini
tekshiramiz. Buning uchun
kengaytirilgan Dickey-Fuller
testidan foydalanamiz 
(2-jadval).

 Muallif tomonidan GRETL dasturiy paketida shakllantirildi9

 Muallif tomonidan GRETL dasturiy paketida shakllantirildi10

Xulosa
Amalga oshirilgan tadqiqot natijasida quyidagi xulosalarga kelish mumkin: Prognozda
ARIMA statistik prognozlash modelidan foydalanildi. Kichik biznesning sanoatdagi
ulushini prognoz qilish natijalari koʻrsatishicha, aynan ARIMA modeli yordamida
prognoz aniqligini oshirish va uni amalga oshirish muddatini qisqartirishga erishishi
mumkin. Tahlil natijalariga koʻra ARIMA modeli yordamida olingan natijalar yuqori aniq
qiymatlikka ega boʻlganligi uchun undan keyingi tadqiqotlarda ham foydalanish
maqsadga muvofiq deb topildi. Amalga oshirilgan tahlillar natijasida kichik biznesning
sanoatdagi ulushi hajmi boʻyicha 2028-yilgacha boʻlgan prognoz qiymatlari olindi. Ushbu
statistik tadqiqot metodologiyasidan respublika va hudud ijtimoiy-iqtisodiy rivojlanishini
rejalashtirishda eng qulay prognoz usuli sifatida foydalanish mumkin. 

